Коми Республикаса челядьлы поликлиникаясын эм став колана вакцинаыс инфекцияясысь, кутшöмъясöс пасйöма Профилактическöй прививкаяслöн национальнöй календарын.
Коми Республикаса йöзлысь дзоньвидзалун видзан министерстволöн юöртöм серти став индöм вакцинаыс воö регионö колана мында федеральнöй бюджет тшöт весьтö. Талун вылö Прививкаяслöн национальнöй календарö пырö 10 быть вöчан прививка полиомиелитысь, коклюшысь, столбнякысь, гепатитысь, туберкулёзысь, дифтерияысь, корйысь, краснухаысь, паротитысь да гриппысь.
Такöд тшöтш Йöзлысь дзоньвидзалун видзан министерствоын майшасьöны сы вöсна, мый гожся кадö вакцина вылö шыöдчöмъясыс чинiсны. Тайö вермас содтыны сьöкыд висьöмъясöн нёрпавны вермысь челядь лыдсö. Таысь кындзи, паныдасьлö, мый Россия Федерацияö полиомиеолит вайöны орчча странаясысь. Вакцинация отсалас не висьмыны либö кокньыдджыка вуджны инфекционнöй висьöмсö, а подувтöг сыысь öткажитчöм да врачлöн рекомендацияясö кутчысьтöм вöсна позьö воштыны дзоньвидзалун. Педиатръяс быть тшöктöны бать-мамлы корсьны кад отпуск дырйи, медым тöждысьны асланыс кага вöсна.

